
Naalakkersuisut Siulittaasuat 

Formand for Naalakkersuisut 
NAALA "<KERSU ISUT 

GOVERNMENT OF GREENLAND 

Inatsisartunut ilaasortaq Aqqaluaq B Egede, Inuit Ataqatigiit 
Inatsisartut Allattoqarfiat 
/Maani 

Air Greenland A/S pillugu § 37 naapertorlugu apeqqutinut nr. 2019/200-
mut akissutit. 

Asasara Aqqaluaq B. Egede, 

Narnminersorlutik Oqartussat Air Greenland AlS-imi piginneqataassutitut ani
ngaasanik piginnittuulernerat pillugu Inatsisartut Suleriaasianni § 37 naapertor
lugu Naalakkersuisunut apeqquteqaateqarputit. Apeqqutigisatit uannit akisassan
ngortinneq arsimapput. 

Apeqqutigineqartut ima oqaasertaqarput: 

1. Naalakkersuisut erseqqissumik takussutissaateqarpat Air Greenland 
tamakkiisumik pisiarineqassappat aningaasanik qanoq kinguneqas
sanersoq / akeqassanersoq? 

Narnminersorlutik Oqartussat SAS-ip naalagaaffiullu piginneqataassutaannik 461 
mio. kr.-nik akiliillutik pisinissaannik Naalakkersuisut inassuteqaataannik 
Ataatsi-miititaliap akuersinera pillugu Inatsisartut Aningaasaqarnermut 
Akileraartarner-mullu Ataatsimiititaliaata ullormi 27. Maj 2019-imi Naalakker
suisunut nalunaarutigaa. 

Narnminersorlutik Oqartussat kisimiillutik piginnittutut immikkut ittumik 461 
mio. kr.-nik Air Greenland AlS-imit agguagarsineratigut Narnminersorlutik Oqar
tussat SAS-ip naalagaaffiullu piginneqataassutaannik piginnittuulernerat taakkulu 
461 mio. kr.-t SAS-ip danskillu naalagaaffiata Air Greenlandimi piginneqataassu
taannik pisinermi akiliutigineqassasut Naalakkersuisut inassuteqaataanni allassi
mavoq. Matuma kingorna Narnminersorlutik Oqartussat Air Greenland AlS-imik 
kisimik piginnittuulerput. 

2. Ilaasut billet-imik pisinermikkut mittarfmnullu akitsuutitigut akit 
atugassarisaannut sunniuteqassava? 

Air Greenland A/S-ip piginnittuinik allannguineq namminermi ingerlatsiviup 
bilitsinut akigititaanut imaluunniit mittarfimmut akitsuutinik aalajangersaaner
mut sunniuteqarnavianngilaq. 

3. Air Greenland nunatta tamakkiisumik pisiarineqarpat timmisartor
titseqatigiiffinnit allanit nunatta iluani aamma nunatsinniit avammut 
inunnik timmisartuussinikkut unammillerneqarsinnaassava, ima
luunniit kisermaassisutaassava? 

Air Greenland A/S-ip piginnittuinik allannguineq namminermi timmisartumik 
angallannermi unammillemermi pissutsinut sunniuteqarnavianngilaq. 

4. Timmisartuussinermi kiffartuussinissamik isumaqatigiissutit nutaat 
aamma aningaasartaat qaffassappat, imaluunniit appassappat? 

Air Greenland A/S-ip piginnittuinik allannguineq namminermi angallassinermut 
tunngatillugu kiffartuussinissamut isumaqatigiissutini nutaani akinik aalajanger
saanermut sunniuteqassanngilaq. 

5. Air Greenland nunatta tamakkiisumik pisiarippagu suliffeqarfittut 
AlS-itut ingerlatseqatigiiffmngussava, imaluunniit NukissiorfIit assi
galugit Naalakkersuisut aaqqiiniarpat? 

Air Greenland A/S aktiaateqarluni ingerlatseqatigiiffittut ingerlaannamissaa siu
nertaavoq. 

6. Air Greenland pisiarineqarpat nunatta aningaasaqarneranut, tassa 
aningaasat tigoriaannaat ulloq 1 maj 2019-imi annertussusaat aam
ma Air Greenland-ip pisiarereernerani aningaasaleereerluni qanoq 
allannguuteqassava? 

Aallarniutitut apeqqut l-imut akissutinnut innersuussissaanga. 

Apeqqutinut saqqummiunneqartunut allanik oqaaseqaatissaqanngilanga. 

Inussiamersumik inuulluaqqusillunga 

INUIT ATAQATIGIIT 
Inatsisartuni 

28. maj 2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 

1. Naalakkersuisut erseqqissumik takussutissaateqarpat Air Greenland 
tamakkiisumik pisiarineqassappat aningaasanik qanoq kinguneqassanersoq I 
akeqassanersoq? 

2. Ilaasut billet-imik pisinermikkut mittarfinnullu akitsuutitigut akit 
atugassarisaannut sunniuteqassava? 

3. Air Greenland nunatta tamakkiisumik pisiarineqarpat 
timmisartortitseqatigiiffinnit allanit nunatta iluani aamma nunatsinniit 
avammut inunnik timmisartuussinikkut unammillerneqarsinnaassava, 
imaluunniit kisermaassisussaataassava? 

4. Timmisartuussinermi kiffartuussinissamik isumaqatigiissutit nutaat aamma 
aningaasartaat qaffassappat, imaluunniit appassappat? 

5. Air Greenland nunatta tamakkiisumik pisiarippagu suliffeqarfittut A/S-itut 
ingerlatseqatigiiffinngussava, imaluunniit Nukissiorfiit assigalugit 
Naalakkersuisut aaqqiiniarpat? 

6. Air Greenland pisiarineqarpat nunatta aningaasaqarneranut, tassa aningaasat 
tigoriaannaat ulloq 1 maj 2019-imi annertussusaat aamma Air Greenland-ip 
pisiarereernerani aningaasaleereerluni qanoq allannguuteqassava? 

(Inatsisartunut ilaasortaq Aqqaluaq B. Egede, Inuit Ataqatigiit) 

Tunngavilersuut: 

Apeqqutit apeqqutigaakka, isumaqarama Nunatta aningaasaataanut sunniuteqartussammata, 
aamma paaserusukkakku qanorpiaq Naalakkersuisut pisinermi aningaasanik aaqqiiniarnersut. 

Kissaatigaara apeqqutit ullut qulit qaangiutsinnagit akineqarnissaat. 


